1. Dandin: Kavyadarsa, Paricchedas 1 & 2 (6th-7th century)

2. Bhamaha: Kavyalamkara (7th century)

3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

5. Anandavardhana: Dhvanyaloka (820-890)

6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

8. Kuntaka: Vakroktijivita, with auto-commentary (950-1050)

9. Mammata: Kavyaprakasa (11th century)

#<किञ्चित्पृष्टमपृष्टं वा कथितं यत्प्रकल्पते   ।
तादृगन्यव्यपोहाय परिसंख्या तु सा स्मृता   । । कारिका ११९  । ।>#

प्रमानान्तरावगतमपि वस्तु शब्देन प्रतिपादितं प्रयोजनान्तराभावात्सदृशवस्त्वनतरव्यवच्छेदाय यत्पर्यवस्यति सा भवेत्परिसंख्या  । अत्र च कथनं प्रश्नपूर्वकं तदन्यथा च परिदृष्टं  ।
तथा उभयत्र व्यपोह्यमानस्य प्रतीयमानता वाच्यत्वं चेति चत्वारो भेदाः  । । क्रमेणोदाहरणं ----
     {किमासेव्यं पुंसां सविधमनवद्यं द्युसरितः
          किमेकान्ते ध्येयं चरणयुगलं कौस्तुभभृतः  ।
     किमाराध्यं पुण्यं किंअभिलषणीयं च करुणा
          यदासक्त्या चेतो निरवधिविमुक्त्यै प्रभ[व्]अति  । ।५२१ । ।}

                    %<(ऱुय्यकऽसालङ्कारसर्वस्व)>%

     {किं भूषणं सुदृढमत्र यशो न रत्नं
          किं कार्यमार्यचरितं सुकृतं न दोषः  ।
     किं चक्षुरप्रतिहतं धिषणा न नेत्रं
          जानाति कस्त्वददपरः सदसद्विवेकं  । ।५२२ । ।}

                    %<(विश्वनाथऽस्Sआहित्यदर्पण १०.८२)>%

     {कौटिल्यं कचनिचये करचरणाधरदलेषु रागस्ते  ।
     काठिन्यं कुचयुगले तरलत्वं नयनयोर्वसति  । ।५२३ । ।}

                    %<(ऱुद्रटऽस्काव्यालङ्कार ७.८१)>%

     {भक्तिर्भवे न विभवे व्यसनं शास्त्रे न युवतिकामास्त्रे  ।
     चिन्ता यशसि न वपुषि प्रायः परिदृश्यते महतां  । ।५२४ । ।}

                    %<(ऱुय्यकऽसालङ्कारसर्वस्व)>%

 । ।११९ । ।
10. Mammata: Kavyaprakasa [Karikavali]

किञ्चित्पृष्टमपृष्टं वा कथितं यत्प्रकल्पते   ।
तादृगन्यव्यपोहाय परिसंख्या तु सा स्मृता   । । ११९  । ।
11. Vamanacarya Ramabhatta Jhalakikar’s Balabodhini commentary

#<किंचित्पृष्टमपृष्टं वा कथितं यत्प्रकल्पते  ।
तादृगन्यव्यपोहाय परिसंख्या तु सा स्मृता  । ।११९ । ।>#

प्रमाणान्तरावगतमपि वस्तु शब्देन प्रतिपादितं प्रयोजनान्तराभावात्सदृशवस्त्वन्तरव्यवच्छेदाय यत्पर्यवस्यति सा भवेत्परिसंख्या  ।
अत्र च कथनं प्रश्नपूर्वकं तदन्यथा व परिदृष्टं  ।
तथा, उभयत्र व्यपोह्यमानस्य प्रतीयमानता वाच्यत्वं चेति चत्वारो भेदाः  ।
क्रमेणोदाहरणम्-- किमासेव्य पुंसां सविधमनवद्यं द्युसरितः किमेकान्ते ध्येयं चरणयुगलं कौस्तुभभृतः  ।
किमाराध्यं पुण्यं किमबिलषणीयं च करुणा यदासक्त्या चेतो निरवधिविमुक्त्यै प्रभवति  । । ५२१  । ।
किं भूषणं सुदृढमत्र यशो न रत्नं किं कार्यमार्यचरितं सुकृतं न दोषः  ।
किं चक्षुरप्रतिहतं धिषणा न नेत्रं जानाति कस्त्वदपरः सदसद्विवेकं  । । ५२२  । ।
कौटिल्यं कचनिचये करचरणाधरदलेषु रागस्ते  ।
काठिन्यं कुचयुगले तरलत्वं नयनयोर्वसति  । । ५२३  । ।
भक्तिर्भवे न विभवे व्यसनं शास्त्रे न युवतिकामास्त्रे  ।
चिन्ता यशसि न वपुषि प्रायः परिदृश्यते महतां  । । ५२४  । ।
(सू- १८६)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

अत्रार्थे-
"वियति विसर्पतीव कुमुदेषु बहूभवतीव योषितां प्रतिफलतीव जरठशरकाण्डुषु गण्डभित्तिषु   ।
अम्भसि विकसतीव लसतीव सुधाधवलेषु धामसु ध्वजपटपल्लवेषु ललतीव समीरचलेषु चन्द्रिका"  । ।
स्फटिकमणिघट इवेन्दुस्तस्यामपिधानमाननमिवाङ्कः   ।
क्षरति चिरं येन यथा ज्योत्स्ना घनसारधूलिरिव   । ।
सितमणिकलशाकदिन्दोर्हरिणहरित्तृणपिधानत्.ओ गलितैः   ।
रजनिभुजिष्या सिञ्चति नभोऽङ्गणं चन्द्रिकाम्भोभिः  । ।
संविधातुमभिषेकमुदासे मन्यथस्य लसदंशुजलौघः   ।
यामिनीवनितया ततचिह्नः सोत्पलो रजतकुम्भ इवेन्दुः"  । ।
ता इमास्तुल्यदेहितुल्यस्य परिसंख्याः"   ।
सोऽयमुल्लेखवाननुग्राह्यो मार्गः" इति सुरानन्दः   ।
तदाह--
"सरस्वती सा जयति प्रकामं देवी श्रुतिः स्वस्त्ययनं कवीनाम्  ।
अनर्घतामानयति स्वभङ्ग्या योल्लिख्य यत्किञ्चदिहार्थनत्नम्"  । ।
अथ परपुरप्रवेशसद्दशस्य भिदाः   ।
उपनिबद्धस्य वस्तुनो युक्तिमती परिवृत्तिर्हुङ्डयुद्धम्  ।
17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

#<एकस्यानेकप्रात्पवेकत्र नियमनं परिसङ्ख्या  । । ऱुआस्स्_६२  । ।>#

19. Jayaratha’s Vimarsini ((1150-1200 AD)

20. Vidyacakravartin’s Samjivani

#<एकस्यानेकप्रात्पवेकत्र नियमनं परिसङ्ख्या  । । ऱुआस्स्_६२  । ।>#

अनेकत्र प्रात्पवत एकस्यैकत्र नियमनं परिसङ्ख्या एककरत्र वर्जनेन अन्यतरत्र सङ्ख्यानात् ।
ससङ्गतिकं व्याचष्टे-एकानेकेत्यादि  ।
असंभाव्ये स्थूलदृशा संभावयितुं अशक्ये  ।
निर्वक्ति-परीति  ।
परीत्युपसर्गोवर्जनवृत्तिरित्यर्थः  ।
भेदानाह-सा चैषेति  ।
प्रश्रपूर्विका शाब्दी तथैवार्थी अप्रश्रपूर्विका शाब्दी तथैवार्थी[ति]चतुर्धा  ।
किं भूषणमिति -आर्यैराचरितं  ।
इयं प्रश्रपूर्विका शब्दोपात्तवर्ज्या  ।
किमासेव्यमिति  ।
यदासक्त्या द्युसरिदादिसमासङ्गेन  ।
इयं प्रश्रपूर्वा अर्थाक्षित्पवर्ज्या  ।
भक्तिर्भव इति  ।
युवतिरूपे कामास्त्रे  ।
इयं अप्रश्रा शाब्दवर्ज्या  ।
कौटिल्यमिति  ।
इयं अप्रश्रा आर्थवर्ज्या  ।
योजनस्य सुज्ञानत्वान्न्यायसंचारायाह-अत्रालौकिकमिति  ।
अलौकिकग्रहो हि लौकिकं व्यवच्छिनत्त्येव विरोधात् ।
अतो व्यवच्छ्रद्यं शाब्दमार्थं चेति भेदद्वयोदयः  ।
अलौकिकस्य प्रसिद्धेः क्वचित्प्रश्रोऽन्यथा चेति चातुर्विध्यं  ।
श्लेषभित्तिकतया, दर्शयति-विलङ्घयन्तीति  ।
श्रुतिवर्त्म कर्णोपकण्ठो वेदमार्गश्च  ।
विक्रिमा अरालता दौःशील्य च  ।
चित्रकर्मस्तिति-वर्णा वलक्षायदयो द्विजातयश्च  ।
दण्डोयष्टिः शास्तिश्च  ।
अत्र श्लेषः पूर्वं सिद्ध इति न बाधकः अपि तु चारुतावह इत्याह-श्लेषसम्पृक्तत्वमिति  ।
अलौकिकतां दर्शयितुमाह-अत्र चेति  ।
पाक्षिकत्वनियम अनेकत्र युगपत्प्रात्पौ परिसङ्घ्येति हि वाक्यवित्प्रसिद्धं लक्षणं  ।
तद्वैलक्षण्याय नियमनसामान्याधिकरण्यं यतः  ।
इत्थमतः पाक्षिकप्रात्पिरूपं नियमलक्षणमपि स्वीक्रियत इति युगपत्संभावनात्मकं परिसङ्ख्यालक्षणामिह[प्रायिकम्]  ।
परिसङ्ख्या त्वनेकत्र प्रात्पस्यैकत्र यन्त्रणं  ।
चतुर्धा प्रश्रवर्ज्योक्त्योर्भावाभावादियं मता  । ।
न परं युगपत्प्रात्पिः पक्षेऽपि प्रात्पिरिष्यते  ।
परिसङ्ख्यानियमयोरतोऽत्रालौकिकी स्थितिः  । ।
21. Jayadeva [alias Piyusavarsa]: Candraloka (1200 AD)

परिसंख्या निषिध्यैकं अन्यस्मिन्वस्तुयन्त्रणम्  ।
स्नेहक्षयः प्रदीपेषु स्वान्तेषु न नतभ्रुवाम्  । । ५.९४  । ।
22. Visvanatha kaviraja: Sahityadarpana ) (1384 AD)

#<प्रश्नादप्रश्नतो वापि कथिताद्वस्तुनो भवेत् ।
तादृगन्यव्यपोहश्चेच्छाब्द आर्थोऽथवा तदा  । । सूत्र १०.८१  । ।>#

#<परिसंख्या-->#

क्रमेणोदाहरणम्--
"किं भूषणं सुदृढमत्र यशो न रत्नं किं कार्यमार्यचरितं सुकृतं न दोषः  ।
किं चक्षुरप्रतिहतं धिषणा न नेत्रं जानाति कस्त्वदपरः सदसद्विवेकम्"  । ।
अत्र व्यवच्छेद्यं रत्नादि शाब्दं  ।
"किमाराध्यं सदा पुण्यं कश्च सेव्यः सदागमः  ।
को ध्येयो भगवान्विष्णुः किं काम्यं परमं पदम्"  । ।
अत्र व्यवच्छेद्यं पापाद्यार्थं  ।
अनयोः प्रश्नपूर्वकत्वं  ।
अप्रश्नपूर्वकत्वे यथा--
"भक्तिर्भवे न विभवे व्यसनं शास्त्रे न युवतिकामास्त्रे  ।
चिन्ता यशसि न वपुषि प्रायः परिदृश्यते महताम्"  । ।
"बलमार्तभयोपशान्तये विदुषां संमतये बहु श्रुतं  ।
वसु तस्य न केवलं विभोर्गुणवत्तापि परप्रयोजनम्"  । ।
श्लेषमूलत्वे चास्य वैचित्र्यविशेषो यथा--
"यस्मिंश्च राजनि "जितजगति पालयति महीं चित्रकर्मसु वर्णसङ्करश्चापेषु गुणच्छेदः-" इत्यादि  ।
23. Mahesvarabhatta’s Vijnapriya and 24. Anantadasa’s Locana (1400)

अत्रादिक्येन  ।
#<प्रश्नादप्रश्नतो वापि कथिताद्वस्तुनो भवेत् ।
तादृगन्यव्यपोहश्चेच्छाब्द आर्थोऽथवा तदा  । । साहित्यदर्पण १०.८१  । ।>#

#<परिसंख्या-->#

     ************* टीका *************
     #<विज्ञप्रियाः>#

     (वि, ढ) चतुर्विधं परिसंख्यालङ्कारमाह---प्रश्रादप्रश्रतो वापीति  ।
     प्रश्रवशात्तदभावाद्वा कथितं यद्यद्प्रष्टव्यस्य विशेषणस्य विशेष्यभूतं वस्तु परेण कथितात्तस्माद्हेतोः कथितसदृशस्यान्यस्य प्रष्टव्यविशेषणान्वयव्यवच्छेदः शाब्द आर्थो वा प्रतीयते चेत्तदा सव्यवच्छेदः परिसंख्यालङ्कार इत्यर्थः  ।
     ********** टीका संपूर्णा **********
क्रमेणोदाहरणम्--
"किं भूषणं सुदृढमत्र यशो न रत्नं किं कार्यमार्यचरितं सुकृतं न दोषः  ।
किं चक्षुरप्रतिहतं धिषणा न नेत्रं जानाति कस्त्वदपरः सदसद्विवेकम्"  । ।
अत्र व्यवच्छेद्यं रत्नादि शाब्दं  ।
     ************* टीका *************
     #<विज्ञप्रियाः>#

     (वि, ण) अत्र प्रश्रपूर्वकथिताच्छाब्दं व्यवच्छेदमाहुः---किं भूषणमिति  ।
     अत्र लोके किं सुदृढं भूषणमिति प्रश्रः, यश इत्युत्तरं  ।
     न रत्नमिति  ।
     उपादेयत्वेन यशः सदृशस्यान्यस्य सत्नस्य प्रष्टव्यविशेषणभूतभूषणत्वान्वयव्यवच्छेदः  ।
     एवं सर्वत्र बोध्यं  ।
     आर्यैर्वशिष्टादिभिश्चरितमाचरितं किं वस्तु कार्यमिति प्रश्रः  ।
     सुकृतमित्युत्तरं  ।
     तदीयचाण्डालीगमनरूपदोषस्य तदा चरणीयत्वेन सुकृतसदृशस्य व्यवच्छेदो न दोष इति शाब्दः  ।
     एवमुत्तरत्र अप्रतिहतं चक्षुः किं, धिषणा बुद्धिः, न नेत्रं  ।
     जानातीति त्वदपर इति पाठे प्रत्युत्तरपरितुष्टस्य प्रष्टुरुत्तरकर्तृजनप्रशंसावाक्यमिदं  ।
     तदपर इति पाठे धिषणापर इत्यर्थः  ।
     अत्र व्यवच्छेद्यमिति  ।
     व्यवच्छेद इत्यर्थः  ।
     सूत्रे व्यवच्छेदस्यैव शाब्दतया उक्तत्वान्नतु व्यवच्छेद्यस्य  ।
     एवमुत्तरत्रापि  ।
     ********** टीका संपूर्णा **********
"किमाराध्यं सदा पुण्यं कश्च सेव्यः सदागमः  ।
को ध्येयो भगवान्विष्णुः किं काम्यं परमं पदम्"  । ।
अत्र व्यवच्छेद्यं पापाद्यार्थं  ।
अनयोः प्रश्नपूर्वकत्वं  ।
     ************* टीका *************
     #<विज्ञप्रियाः>#

     (वि, त) अन्यव्यपोहस्यार्थत्वं दर्शयति---किमाराध्यमिति  ।
     यद्यपि आराध्यत्वमाराधनाविषयत्वमाराधना च देवताप्रीतिहेतुः क्रिया तथापि आराध्यत्वमत्र पुरुषप्रवृत्तिविषयत्वमित्यर्थः  ।
     तेन आराध्यमुपार्जनीयं पुण्यमिति उत्तरस्य नान्यदिति व्यवच्छेदः  ।
     सदागमः सतामागमः सत्सङ्गः, परमपदं मुक्तिः  ।
     ********** टीका संपूर्णा **********
अप्रश्नपूर्वकत्वे यथा--
"भक्तिर्भवे न विभवे व्यसनं शास्त्रे न युवतिकामास्त्रे  ।
चिन्ता यशसि न वपुषि प्रायः परिदृश्यते महताम्"  । ।
     ************* टीका *************
     #<विज्ञप्रियाः>#

     (वि, थ) अप्रश्नपूर्वकत्वे व्यवच्छेदस्य शाब्दत्वे आह---भक्तिर्भव इति युवतिरूपे कामास्त्रे  ।
     भक्तिरित्यादौ सर्वत्र प्रायो महतां परिदृश्यत इत्यास्यान्वयः  ।
     ********** टीका संपूर्णा **********
"बलमार्तभयोपशान्तये विदुषां संमतये बहु श्रुतं  ।
वसु तस्य न केवलं विभोर्गुणवत्तापि परप्रयोजनम्"  । ।
श्लेषमूलत्वे चास्य वैचित्र्यविशेषो यथा--
"यस्मिंश्च राजनि "जितजगति पालयति महीं चित्रकर्मसु वर्णसङ्करश्चापेषु गुणच्छेदः-" इत्यादि  ।
     ************* टीका *************
     #<विज्ञप्रियाः>#

     (वि, द) अप्रश्रपूर्वकत्वे व्यवच्छेदस्यार्थत्वं दर्शयति---बलमिति  ।
     बलं विक्रमः आर्तानां पीडितानां भयनाशाय, सम्मतये प्रीतये इत्यर्थः, श्रुतं विद्या  ।
     अतो न केवलं तस्य राज्ञो वसु धनमेव परप्रयोजनम्, परप्रयोजनस्यार्थिदारिद्र्यनाशरूपस्य जनकमपितु बलादिगुणवत्तापि तथेत्यर्तः  ।
     प्रयोजनजनके प्रयोजनपदमायुर्घृतमितिवत्सारोपलाक्षणिकं  ।
     अत्र न स्वार्थमिति व्यपोहप्रतीतिः  ।
     चित्रकर्मसु इत्यादि  ।
     अनयोर्वर्णगुणपदश्लेषः न ब्राह्मणऽदिषु न प्रजासु इति व्यपोहप्रतीतिः  ।
     ********** टीका संपूर्णा **********
25. Visvesvara Kavicandra: Camatkaracandrika (1400)

26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

४१. परिसङ्ख्या
॥ कारिका २९३ ॥
प्रश्नपूर्वकमाख्यानं तत्सामान्यव्यपोहनम् ।
तस्य तस्यापि च ज्ञेये व्यङ्ग्यत्वे स्यादथापरम् ।
अप्रश्नपूर्वकं वाच्यं परिसङ्ख्या चतुर्विधा ॥
परिसङ्ख्या । तस्य तस्य चेति । प्रश्नपूर्वाख्यानस्य तत्सामान्यव्यपोहनस्य च व्यङ्ग्यत्वम् । अप्रश्नपूर्वकस्य तत्सामान्यव्यपोहनस्य च वाच्यत्वं चेति चतुर्धा । क्रमेणोदाहरणानि—

किं गेयं व्रजकेलिकर्म किमिह श्रेयं सतां सङ्गतिम्
किं स्मर्तव्यमघारिनाम किमनुध्येयं मुरारें पदम् ।
क्व स्थेयं व्रज एव किं श्रवणयोरानन्दि वृन्दावन
क्रीडैका किमुपास्यमत्र महसी श्रीकृष्णराधाभिधे ॥८.१५०॥ 
का विद्या ? हरिभक्तिरेव, न पुनर्वेदादिनिष्णातता
कीर्तिं का ? भगवत्परोऽयमिति या ख्यातिर्न दानादिजा ।
का श्रीम्? तत्प्रियता न वै धनजनग्रामादिभूयिष्ठता
किं दुम्खं ? भगवत्प्रियस्य विरहो नो हृद्व्रणादिव्यथा ॥८.१५१॥ 
वक्रता मृगदृशां कचपाशे 
पाणिपादनयनादिषु रागम् ।
नीविकेशवसनादिषु बन्धं 
सान्द्रचन्दनरसादिषु पङ्कम् ॥८.१५२॥
अत्र क्व वक्रता इत्यादि प्रश्नपूर्वकस्याख्यानस्य तत्सामान्यव्यपोहनस्य च व्यङ्ग्यता, तथा हि क्व वक्रता मृगदृशां गोपीनां ? कचपाश एव, नान्तं करणादौ कस्या अपीत्यादि ।
प्रत्यासत्तिर्हरिचरानयों सानुरागे, न रागे
प्रीतिं प्रेमातिशयिनि हरेर्भक्तियोगे, न योगे ।
आस्था तस्य प्रणयरभसस्योपदेहे, न देहे
येषामे हि प्रकृतिकृतिनो हन्त मुक्ता न मुक्ताम् ॥८.१५३॥
अत्र प्रश्नपूर्वकं व्यङ्ग्यं तदन्यव्यापोहनं वाच्यमिति भेदम् ।
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

39. Alankara adhyaya agni purana

उभौ विधिनिषेधौ च नियमानियमावपि ।
विकल्पपरिसङ्ख्ये च तदीयां षडथोक्तयम् ॥२६॥
40. Bharata – nATyashAstra

41. Bhatti – rAvaNavadham

